
2. Am Sunndoachowend, um Uhres 9, do kumme all die Gäste reu.
Do kumme se gelaafe, do werd geraacht, do werd gespeizt, gesunge un gesoffe.

De Schnapsbrenners-Dicksack, de Oxe-Mattes, de Hannjöckels-Graukopp, de Kümmels-Andres,
un de Schulheiße-Hans, de Ortsdiener Franz, de Balser im wollene Wams.

3. Un aach die Weiber, die sinn dabei, isch nenn se eisch all noch de Reih.
Dem Klabber-Borsch soi Bättche, die Grauwedick, die Kräbbel-Kätt uns Forstmeisters soi Gretsche.

Die Brandewois-Trätsch, die zapplich Katrin, die schmucklich Katätsche, die strupplich Paulin
un em Bormann soi Fraa, em Kasper soi Klaa, die Schwejäern vum Dreschflegels-Schoaa.

4. De Kasper schmußt mit soiner Fraa, de Heiner speelt Harmonika.
Die Mäderschen, die singe: „Wer waaß, wann mer uns wiedersehn“, dann hippe se un springe.

Die Brandewois-Trätsch mit ehrm Schweine-Schmalzkopp, die danzt mit dem Muffler sou lieb
wie e Bobb un em Nikolos soi Maad, im kaduene Klaad, die glenzt wie de Späck an de Schwart.

5. Die Kräbbel-Kätt, die schlapp Madam, die kennt koa Saaf un kennt koan Kamm.
Am Rock do hott se Franse, un wann se Geige juggele hört, do fengt se ou zu danze.

Un näwer de Bärbel, do hockt uff de Bank, de Bormichels-August, der liebt se schun lang
un soi Herz werd em waasch, jetzt kriegt er Kurasch do pätzt er de Bärbel ins Flaasch.

6. Un sou geihts fort bei Suff un Tanz, bis in die Noacht um halwer aans.
De Nikelos am Oufe, der rift: „Ehr Leit, es is schunn speet geiht hoam un leigt eisch schlofe“.

Do dappe die Weiwer ehr Männer am Arm, sou voll wie die Groppe, sou stolwern se haam.
Es hot jeder soi Fett, jetzt gain se ins Bett un schnarsche dehaam um die Wett.

